
shrIgaNeshvarapramANikA

శ్రీగణేశ్వరప్రమాణికా 

ఓం
శ్రీరామజయమ్  ।

సద్గురు  శ్రీత్యాగరాజస్వామినే  నమో నమః ।
ఓం వినాయకాయ విద్మహే । విఘ్నఘ్నాయ చ ధీమహి ।
తన్నో దన్తిః ప్రచోదయాత్  ॥

అథ శ్రీగణేశ్వరప్రమాణికా   ।
గణేశనామమోదనం కరామ్బుజస్థమోదకమ్  ।
వరప్రసాదదైవికం   సురాసురార్చితం వరమ్ ॥ ౧॥
కువిఘ్నవారణం గణం సుహాసహస్తివక్త్రకమ్  ।
శివాశివస్య పుత్రకం  శివాకరం శివంకరమ్ ॥౨॥
సుకార్యసాదరానుతం సుకావ్యపుష్పవర్షకమ్  ।
సుభాషదం సుగానదం సునామకీర్తనాముదమ్ ॥ ౩॥
సునామకం సుబోధదం లయశ్రుతిప్రనృత్యకమ్   ।
సుకావ్యనాదరాసకం సురాసశబ్దభావకమ్  ॥ ౪॥
సురాగదం విరాగదం లయాశ్రయం  లయాస్పదమ్ ।
సదాముదం ముదారసం సదా భజే గణేశ్వరమ్ ॥ ౫॥
గణేశ్వరప్రమాణికా  గణేశ్వరప్రసాదికా  ।
గణేశ్వరప్రసాదజా  గణేశ్వరప్రసాదదా  ॥౬॥
ప్రసాదకాయ  మఙ్గలం  రుజాపహాయ మఙ్గలమ్  ।
గణేశ్వరాయ మఙ్గలం  సుమఙ్గలాయ  మఙ్గలమ్  ॥ ౭॥
గురుప్రగేయనాటకం  గురుప్రసన్నకీర్తనమ్  ।
గురుప్రసాదకీర్తితం  గురుప్రసాదమఙ్గలమ్   ॥౮॥
ఇతి సద్గురుశ్రీత్యాగరాజస్వామినః   శిష్యయా భక్తయా పుష్పయా కృతా

శ్రీగణేశ్వరప్రమాణికా 

శ్రీగణేశ్వరప్రమాణికా   గురౌ సమర్పితా ।
ఓం శుభమస్తు ।

